
ЖамгIияб хIинкъи гьечIолъи букIинабиялъул рахъалъ 
райадминистрациялъул бетIерасул заместитель Му­
хIамадрасул Гагиевасул  хIалтIулаб кабинеталда тIобитIана 
хасалиде хIинкъи гьечIел  нухал хIадуриялъул ва районалъул 
нухазда автотранспорт бачиналъул къагIидаби хвезариялъул 

бицараб иргадулаб данделъи.
Гьеб рагьулаго, МухIамадрасул Гагиевас 

къокъго бицана шагьранухал гIумрудул би­
дурихьал ккеялъул, гьезул ахIвал-хIалалда ба­
раб гIемер букIиналъул нухазда хьвадиялъул 
низам цIуниялъулъ ва хIинкъи гьечIолъи 
букIинабиялъулъ. 

Нухазул ДЭП-40 участокалъул бетIерав 
инженер ТIагьир Халидовас бицана ахираб ункъо 
моцIалъ муниципалияб ва республикаялъулаб 
кIваразул нухазда гьабураб ва хасалиде 
хIадурлъиялъе гьабулеб хIалтIул.

Гьедин, кIи-кIи лъаб-лъаб нухалъги къачIан 
руго цо-цо росабалъе чвахунцIадаз хвезарурал 
нухал. Районалде рачIунаго бугеб посталдаса 
бахъараб ЦIунтIадерил гIорхъоде щвезегIан добе-
нахъе биччан буго нух къачIазе трактор. Гьебги, 
нухазул участкаялъул мукъсанабго техникаялъухъ 

балагьичIого, ижараялъе мухьдахъ ккураб техникаялъул 
кумекалдалъун. 

Къоло лъабго администрациялде гъорлъе унел росабазул 
шагьранухлул халалъи кколеб буго нусиялда лъабкъоялда цо 
километралде гIунтIараб манзил, километр хIисаб гьабун, 

гьеб къачIаялъе бихьизабун буго кIикъоялда анцIила цо 
азарго гъурущ ва гьеб кколеб буго республикаялдаго бищун 
гIодобегIанасеб роцен.

-Баркала буго щибаб росдал жамагIаталъе, росдал 
администрациялъул бетIерасул нухмалъиялда гъоркь ку­
мекалъе ратулел,-ян абуна ТIагьир Халидовас. -Щиб суалгун 
аскIоре гьел рачIаниги, нижецаги хIаракат бахъула ругел 
ресаздаса пайда босун, гьезие кIвараб кумек гьабизе. 

Хасалоялде хIадурлъи мурадалда анцIго тонна техникияб 
цIамулги нусго тонна цIамгун жубалеб хасаб ракьулги 
хIадураб буго хIажалъи ккарабго нухазда базе. 

ГИБДДялъул хIалтIухъан ГIабдурахIман ГIабду­
рахIмановас жиндирго цевевахъиналда тIадчIей гьабуна 
исана районалда цониги автоавария ккечIолъиялда, дагьаб 
цебе Силди росулъ ккараб талихIкъосараб лъугьа-бахъин 
рикIкIинчIого. 

Данделъиялъул хIалтIулъ гIахьаллъи гьабуна районалъул 
прокурорасул заместитель ХIажимурад Арадаховас ва ДЭП-
40 участокалъулазда тIадкъана цо-цо жидер рихьизариязда 
тIад, нахътIамун течIого, хIалтIизе ва гIунгутIаби ритIизаризе.

                      

ЦIумадисезул 
         гьаракь

Ассаламу гIалайкум!

Голос 
Цумады

  Данделъи

11 сентябралда райадминистрациялъул данделъабазул залал­
да тIобитIана яргъид гIуцIарал къокъаби рачахъаралдаса 20 сон 
тIубаялда хурхун, гьезие юбилейниял медалал  кьеялъул данделъи. 
Гьенир гIахьаллъана районалъул бетIер АнвархIажи Вечедов, гье­
сул заместитель Гагиев МухIамадрасул, цо-цо росабазул бутIрул 
ва 1999 соналъ район цIунун, хъачагъал нахъчIварал, ополченцал. 

-РакI-ракIалъ баркула нужеда байрам. 1999 соналъ районалда 
бигьаяб хIал букIинчIо. Доб мехалъ лъабго рахъалдаса нилъеда 
кIанцIарал хъачагъаз райцентр кодобе босун букIарабани, жакъа 
щиб ккелебали цохIо Аллагьасда лъала. Гьес нилъ цIунана лъикIал 
гIадамазул, гIалимзабазул, устарзабазул район букIиналъ. Гьеб 
буго нилъеда тIаде бачIун букIараб балагь. Аллагьас цIунаги ки­
налго хадубккун гьединал балагьаздаса,- ян абуна тадбир рагьула­
го АнвархIажи Вечедовас. 

КIалъазе вахъарав ТIинди росдал мажгиталъул имам ХIусен 
МуртазагIалихIажиевас тIадчIей гьабуна исламалда жаниб питна 
багъаризабурав жужахIалъул агьлуялдаса чи вугилан свалат салам 
лъеяв МухIамад аварагасул хIадис букIиналда, питнаялъ киданиги 
лъикIлъи гьабунгутIиялда. 

-Нижее авар мацIалъул дарс кьолев мугIалимас чIахIиял хIарпаз 
къадада хъван букIунаан «Бицунеб хабаралдаса гIакълу цебе 
ккезабе»-ян. Нилъеца гьабулеб жо гIакълуялъ борцичIони, ахирал­
да балагь гIемер букIуна,-ян абуна ХI. МуртазагIалихIажиевас.

КIалъаяздаса хадуб ополченцазе кьуна медалал.                                          

Гьабулеб иш 
гIакълуялъ борцани лъикI

Хасалоялде хIадурлъи лъикIаб буго

Дагъистаналъул Пенсионнияб фондалъул нух­
малъулев МухIамад ГIисаев гьал къояз щвана нилъер 
районалде.

ГьабсагIат республикаялда унеб буго Пенсионни­
яб фондалъул отделазул халгьаби. МухIамад ГIисаевас 
гьелде байбихьи лъуна Агъвалисан. 

ТIадегIанал гьалбал рачIараб гIуж райцентралда 
ток свинабураб мех букIаниги, гьел рази хутIана, ток 
гьечIолъиялда бан течIого, районалъул Пенсионни­
яб фондалъулаз жидехъе рачIарал гIадамазул хъулухъ 
тIубазе бахъулеб хIаракаталдаса. 

Гьелдаса пайдаги босун, МухIамад ГIисаевасги 
гIадамазулгун гара-чIвариялде клиентазулаб хъулухъа­
лъул отделалдаго байбихьана. 

-Ток гьечIин, техника хIалтIуларин, гIиллаби 
рачинчIого, хIаракат бахъизе ккола халкъалъул му­
радал тIуразе, гIемерисел рикIкIадасан рачIаралги 
кколелъул. Ниж рази хутIана нужер махщалилаб ва 
гIаданлъиялъулаб рахъалъ районцоязул бугеб пикру ва 
разилъи бихьидал. Бищун лъикI нилъер хIалтIи бихьу­
лел чагIи клиентал кколелъул,-ян абуна М.ГIисаевас.  

Гьединал гара-чIвариял тIоритIана фондалъул щи­
баб отделалда. 

-ГьабсагIат аслияб кIваркьей буго «эбелалъулаб» 
капиталалъул гIарцулал сурсатал «хIалтIизари», пен­
сиязул программабазда ккарал хиса-басиял ва ракка­
рал цIиял къанунал халкъалде щвезари, гьелда сверухъ 
гьабулеб хIалтIи кьучIдаго гIуцIи ва камил гьаби. 

Халгьаби тIобитIулаго, баянлъана районалъул 
фондалъ цадахърекъон хIалтIиялъулал къотIи-къа­
ял хъван рукIин щибаб идараялъулгун. МухIамад 
ГIисаевас баркала загьир гьабуна лъикIаб хIалтIухъ 
коллективалъе ва божилъи загьир гьабуна хадубккун­
ги нилъер районалъул Пенсионнияб фонд цебесеб 
кьерда букIине букIиналда. Гьединго рукIана цо-цо 
малъа-хъваялги, хасго росабалъ гьабулеб хIалтIуда 
хурхун. Бугелда гIей гьабун чIечIого, хIасилал жеги 
лъикIлъизариялда тIад хIалтIизе ккеялда цолъана гьал­
бадерилги бакIалъулазулги пикру.

                  
                         ГIабдусалам ХIусенов

  ДандчIвай

МухIамад ГIисаев - нилъер районалда



Расул ХIамзатовасул кочIол 
гьал рагIаби ракIалде щвана 15 
октябрь Халкъазда гьоркьосеб 
росдал руччабазул къо бугин 
абун «Дагестанская правда» кази­
яталда бахъараб ракьцояв ГIаб­
дурахIман МухIамадовасул «Рос­
дал чIужугIаданалъул байрам» 
абураб макъала  цIалидал. МахI­
мудица гурейги кIодо гьаюн йиго 
чIужугIадан. Алжан эбелалъул 
хIатIикь бугин абиго гIун гьечIищ?! 
ГIемераб бицана магIарулалъул 
хIакъалъулъ:  гьей ящалъана зодоб 
бакъ-моцIалдаги ралъдал тIинда 
жавгьар-якъуталдаги. 

Кидаго чIужугIаданалъ хасаб 
бакI ккуна хъизан цIуниялъулъ, 
лъималазе тарбия кьеялъулъ, 

магIишат-яшав цебе бачиналъулъ. 
Эмен  гьобол вугин аби битIа­
раблъун рикIкIунаро, эмен 
вуго эмен, инсул балагьигицин 
хъизаналъе  гIола, амма эбелалда 
сверухъ руссиндал, бакъул 
хинлъиги батIияб, цIадул кунчIиги 
цIикIкIараб, цIадал чвахиги 
хIеренаб…

Гьаб цеберагIиялъе гIиллалъун 
ккана рагъул кьогIлъиги, рагъда 
хадусел соназул захIмалъиги 
бихьарай, мугъзада тIагIел баччун, 
магIарул росулъ яшав гьабурай, 
цогидазе мисалияб хъизан куцарай 
магIарулай, мунагьал чураяй дир 
кIодоэбел ХIажиясул ПатIиматица 
«дир яс ХIалимат» абун гурони, 
жинда цоги батIияб цIар бахъулеб 

дида рагIичIей, тIаде-гъоркье 
гIемер  гьелъухъеги щварай ТIин­
диса ГIабдурахIманова ХIалимат. 
Парангил ХIалиматги абула гьел­
да гIадамаз. Уха, дов цIар ра­
гIарав нухазулги, ахазулги, хIа­
тта, кьурабазулги устар ТIиндиса 
Паранг-МухIамадил яс. Инсул 
тарбия ирсалъе щварай йикIи­
нарищха ясги.    

Гьаюна ХIалимат 1933 соналъ 
ТIинди росулъ Паранг-МухIамадил 
ва ПатIиматил хъизаналда. Гьей 
йикIана лъабабилеб лъимерлъун. 

-ГьитIингоялдаса нахъе 
квердаги бердаги ругьунаб жо 
квартIа-магIги харицелгун квар-
гIарщги букIанин ракIалде 
щвезабула ХIалиматица. Нухал 
гьарулев, кьоял лъолев, гъутIби 
чIолев, рохьосан рахал раччунев, 
гIияздагун бачазда, гIачи речIчIулел 
- гьеле инсулги нижерги хIалтIи. 
ЗахIмат бокьизеги, гьелъул хIурмат 
гьабизеги малъана инсуца, гIетI 
тIун щвараб шагьидулги хинкIилги 
тIагIам батIияб букIунинги абун. 
Нижецаго чIарал гъутIбуз пихъ 
кидадай кьелаян  рукIунаан  ниж 
лъималги колодегун колхозалъул 
хурзабахъе рекерун, рокъоре 
рачIун, къоял-моцIал рикIкIунел. 
Жакъа гIадинал цIвакарал кIар­
кьабазул букIинчIо цебе пихъ: 
цIадалъ къеч буссун, бакъалъ тату 
кьун бижараб, унго-унгояб тIагIам 
бугеб букIана. 

ГьитIинго захIматалде ку­
царай, инсул тарбиялъ лъадарарай 
ХIалиматица хIехьезе ккана рагъул 
кьогIлъиги: росдал бихьиналги 
рагъде ун, сардаз кьижичIогоги 
хIалтIана эбел-инсуда, кIудабазда 
цадахъ артелалдаги ахикь-хурийги.  
Гьебго хIал букIинарищха рагъда 
хадусел соназги чIунтараб улка 
рукIкIалиде ккезабулаго.

ГIумрудул гьудул МухIамадгун 

цадахъ ХIалиматица хьихьана 
ичIго лъимер, амма гIумру кьурал  
рукIун руго щугоял: ункъо яс 
ва цо вас. МухIамад гIумруго 
колхозалъе вехьлъуда арав чи 
вукIана, гьединлъидал лъималазул 
«суалги» ХIалиматида  тIад  бе­
гана. ЦIализаруна, гIадамазулъе 
рахинаруна, жиде-жидер хъизан-
рукъазде руссинаруна, гьезулгицин 
лъималазулги лъималазул тIалаб­
ги гьабун, жийги парахат йиго. 
Жакъа ХIалиматил руго анцIила 
микьго сибтI (лъималазул лъимал, 
внук), кIикъоялда ункъо гьезулги 
лъимал ва лъабго гьезулги лъимал 
(праправнук).

-Берталъ гIадин руго нилъ 
жакъа, щиб бокьаниги нигIматги 
кьун буго БетIергьанас, халкъги 
рахIаталда буго. Рагъул ва гьелда 
хадусел соназ ракъи -къечги 
гIакъуба-захIматги бихьана, гIада­
мал цоцае хIалае рахъине хIадурал 
рукIана. Жакъа халкъ дагьаб жибго 
жиндиего гIураб лъугьун буго, 
лъаларо щай гьедин ругелали 
гIадамал гьаб гIатIидаб дуня­
лалда. Лъик1лъи хIехьезе лъачIес, 
квешлъи чIамизе ккола,-ян йиго 
пикрабалъ ХIалимат. 

РакIалде щвезабуна  гьелъ 
гIолохъанаб мехалъ хIетIеги бекун, 
гьеб къотIизе тохтурзабаз гьабураб 
хIукму. Росги колхозалъул гIияда 
вугин, лъималги гIисинал ругин, 
хIетIеги къотIун жийги йигони, 
жиндир хъизаналда щиб къо 
бихьилебан гIодун гьарун буго 
гьелъ дагьаб мехалъниги жиндир 
хIетIе «цIунизе» тохтурасда. Гьес­
ги хIетIе «цIунун» буго маххги 
лъун ва, бащадаб лъагIалидасан 
бахъилин рагIиги кьун. Бащадаб 
лъагIел иналде тохтурги хун 
вуго, маххги, хIетIеги «цIунун», 
ХIалиматгун буго.

Гьедин гIакъуба бихьун, 

гIезаруна лъималги, гьабуна 
магIишатги магIарулалъ. Бана 
ХIалиматица жинцаго квартIа 
кIутIун, гамачIги бикIкIун бокь-
гьорги, хъизан кIодолъанагIан, 
мина-карталде тIаде рукъзалги.

Чанги бихьана, хIехьана, 
мустахIикъаб хIалхьуде аниги, 
тIатIала кверал лъунги чIечIо 
рокъосан гIебеде квалунги... 

ЗахIматалъ лъадарарай магIа­
рулай! Жакъа гIемер ратиларо 
нужеда бащад хIалтIи гьабизе 
бажари бугел, бугониги, гьабизе 
бокьарал руччаби. РахIат лъиего 
бокьула, амма гIемерго гьеб 
бокьиялъ рачинародай нилъ росаби 
чIунтиялде, магIарул гъансито 
свиналде? МагIарулалъ гурищ 
гъансито кколеб, цIа сваниги, 
хIенхIалги цIунун. ХIалиматил 
хIенхIаздаса баккараб цIаялъ жеги 
анцI-анцI соназ районалда хинлъи 
кьеялда щибго щаклъи гьечIо. 
Гьеб бихьула жакъа гьелда аскIор 
сверун ругел ясазулги васасулги 
лъималаздасан. ГъотIодаса рикI­
кIаде бортуларелъул гIеч...

...Доб макъалаялда ГIабдурахI­
маница абухъе, росдал чIужугIа­
даналъул хIалтIуе мустахIикъаб 
къимат кьезе ва шартIал гIуцIизе 
ккола. ШартIал ругин абулелги 
камиларо, амма рокъосан рикIкIаде, 
къватIие, халатал гъурщазда ха­
дурги ун щварал рукIиналъ буго 
рахIат хун. Ругел ресаздаса пайдаги 
босун, бакIаздаго чIезаризе хIаракат 
бахъизе ккела магIарулалъул 
хIалтIуе санагIалъаби. Кинниги, 
гьейги, гьелъул захIматги кIодо 
гьаюн бачIараб бугелъул рикIкIадаб 
Китаялдаса къоло ункъо соналъ 
цебе Росдал чIужугIаданалъул 
къоялъул байрам календаралде. 

 

                           Хадижат

Щиб жо кколеб унти? ГIузру. Цо-цо гIузру бигьаго 
сах гьабула, цо-цо захIмалъула сах гьабизе, чангияз 
гIумруго бусада бахъула. Батила гьебги Аллагьасул 
хъвай. Гьединаздаса ккола  дунги, лъимерлъудасанго 
инвалид, гьединлъидал гIемер ккола больницабазде. 

Таманаб хIаракат бахъула райбольницаялъул тохтур­
забазги дун сах гьайизе. Баркала гьезие дие гьабураб 
хъулухъалъухъ. 

Баркала кьезе бокьун буго реанимациялъул от­
делениялъул нухмалъулев АхIяд АхIмадовасе ва гьес 
нухмалъи гьабулеб  коллективалъе.  Рокъовегицин къо 

гьоркьоб тун вачIунин АхIяд  абуни, гьереси ккеларо, 
дир сахлъиялъул хал гьабизе, берцинаб каламалдалъун 
ракI батизабун, дарабазул малъа-хъваял гьаризе. 

АхIяд гIадинал чагIи гIемер рукIунел ратиларо 
ракьалда: цохIо жив вукIиналъ сверухълъиго къа­

лъизабулев-батIияб чIаголъи букIуна отде­
лениялда гьев вугеб мехалъ. Гьесул рекIел 
хинлъи дунялалъего бикьизе гIолеб батилин 
ккола цо-цо мехалъ. Баркала дуе, АхIяд 
ХIасбулаевич,  дир гьабулеб эмен-вацасулаб 
тIалабалъухъ, вачIине батулеб заманалъухъ.   
ЛъикIлъиялъухъ лъикIлъи гьабизе кколин 
абула, дица лъикIабщинаб гьарун телаха мун, 
АхIяд ХIасбулаевич. Хъизан-лъималаздасан 
вохун хутIаги, пишацояз кIодо гьавеги, гьелги 
Аллагьас рохел, талихI кьун рохизареги. 

КIиго  нухалъ ккана дун  райбольницаялъул 
реанимациялъул отделениялде исана. Сор­
до-къоялъухъ балагьичIого, дида аскIосан 
кьуричIо отделениялъул тIолго хIалтIухъаби 
тохтурзаби Иляс Якъубовасдасан, АхIяд 
АхIмадовасдаса  байбихьун санитаркабазде 
щвезегIан. Ризван ГъазимухIамадовги вачIу­
наан щибаб къоялъ дун «жиндир унтарай» 
йигилан. 

Щибха дида гьабизе бажарилеб 
гьел ракIал лъикIал, унтаразул къвари­

лъи бичIчIулел, хъахIал халгIатал ретIарал хIурул­
гIинзабазе?! ГьечIоха дир гьезие гьабизе лъикIлъи, 
дунгоцин чидар цIобалде ккарай гIадан йикIиналъ. 
ЦохIо абизе бокьун буго: -РакI-ракIалъулаб баркала 
нужее, реанимациялъулал: Нурбика, Басират, Асият, 
Заира, Бекисат, Раисат, Мадинат, Хадижат, Аминат, 

лаборанткаби Чакаргун Саида киналъухъго ва цIарал 
хъвачIого гьоркьор хутIаралги. Аллагьас таги нуж 

рохун. Дун гIадин, Аллагьги разилъаги нужедаса. 
Кинниги, нужехъе ккечIогоги хутIулей гьечIо, тIаса 
лъугьун теха дун.

    Кидагосеб адабгун ПатIимат Залимханова

Баркала, реанимациялъулал...

 15 октябрь - Росдал руччабазул къо

Щибаб март бачIингун, магIарул чIужу,
МахIмудил хабада лъе ихдалил тIегь.
ТIубараб гIумруялъ, гIащикъаб ракIалъ, 
Мун кIодо гьаюраб кечI ахIанин дос. 

Нижехъе хъвалеб буго

ЗахIматалъ куцарай ХIалимат - кIодо

 Адабият

Бокьула инсул ватIан, вохула мун бихьидал,
Бедарохьов вукIараб заман ракIалде щведал.
РукIарал гьалмагъзаби, барзахалде къокъидал,
Къварилъула гьинал ракI рохьил ахаде щведал.

Щибаб гъветIалъ бицуна беразда бихьанщинаб,
Щибаб гохIалъ ахIула умумузда рагIизе,
Унеб гIурул гьаркьица гьарулеб буго дида,
Дуца рехун танани, телин мунги икъбалалъ.

Инсанасул тIабигIат, тIезе кIолареб рокьи,
Рорхатал мугIрул, щобал, щенон балеб хинаб цIад,
Хириял умумуца, яхI лъазе биччачIого,
Бухъун кьуругун лъурал лъелго хьвадулел нухал.

Лъала заман аразда гьаниб букIараб захIмат,
Зулму гьабун колхозалъ кин хIалтIизе гьарурал.
ЗахIматкъоял къваригIун, къуларал нужер мугъал,
Къиямасеб къо щведал, шапагIатлъун свераги.

Сонал гIемер аниги, Ахичол хурзабазул,
ХутIана дир ракIалда рикIкIен гьечIел лахIзатал.
ГьитIинго вугониги, Гьунали гIи хьихьизе,
Хьвадана чанги нухалъ, чара гьечIого букIун.

*   *   *
Къилбаялде вуссун, квералги рорхун,
Къваридаб рекIеца хIелун кIалъала.
ХIал кIолев БетIергьан, тIаса лъугьайин,
ТIолго дихъан ккарал мунагьаздаса.

Астагъпируллагь, дир БетIергьан Аллагь,
БатIа рехуге дун рокьараздасан.
Дуе хIел-хIедизе хIал кIвечIев пакъир,
ХIакъикь тогейилан рекIел аманат.

Астагъпируллагь дир, гурхIел кIудияв,
ГурхIа гIакълу гьечIеб гьаб дир рухIалда.
Дунялалъул рахIат хиралъун кканин,
Хабал гIазаб дуца бигьа гьабе дий.

Астагъфируллагь дир, рахIму кIудияв,
РухI бахъулеб къоялъ имангун бахъе.
Алжаналде хьул лъун гьабураб тIагIат,
ГIадада течIого, къабулги гьабе.

Къойил дица цIалеб бацIцIадаб гьава,
Гьелда бащалъулеб щиб дихъан кIолеб?
КIиябго бералда бихьулеб канлъи,
Кинан дида кIолеб рецIел босизе?

Къудратав дир Аллагь, дур загIипав лагъ,
ЗахIматаб хIал ккедал, ворчIизе гьаве.
ХIал кIолев мунлъидал, дур гурхIелалда
ХIалалъ босараб хьул тоге гIадада.

Мункар-Накир вачIун, ворчIизе гьавун,
Вачун накабазда кIусизавидал,

КIалалда мугьру чIван, нечезе гьавун,
Гьалдолеб цIаялдаса цIунеха, Аллагь.

ХIисаб-суалалъе вахъинавидал,
ВорчIизаве дуца дурго рахIмуялъ,
ГIарац-майданалъул захIматаб къоялъ,
ГIарщалъул рагIдукье ккезе гьаве дун.

ХIисаб суалалде байбихьарабго,
Риччанте, БетIергьан, диде дур цIобал.
ЦIадирабиги лъун, лъай босулаго,
ЛъикIаб гIамал бергьун, вохизе гьаве.

СиратI бахулаго, баккараб канлъи,
Свине тоге Аллагь, щвалде щвезегIан.
Гьанже ахиралда Ризванихъ щведал,
Разиго виччай дун доб алжаналде.

* * *
Бищун хирияб цIар гIинда щуридал,
Щиб анищ букIараб дир эбел-инсул?
Аварагасулго баракаталъ ккун ( с.т.гI.в.)
Канлъи-лъаялъ ккурав дун вахъагиян.

Дир гIакълу тIегьалеб лъимадул гIужалъ,
ГIужда как-кIалалъе гьавуна ругьун.
Дир мацI дуруслъидал, калам роцIцIиндал,
ЦIализе малъана хирияб Къуръан.

Дида эбел-инсул малъияздалъун
Лъана гьаб гIумрудул тIолго балъголъи.
Болъодул щибаб гIаг нахъе толаго,
Тун ратана дие гIакълудул дарсал.

Доз иман малъана, адаб малъана,
КIудиял чагIазул хIурмат малъана.
ГIурдада тIегьалел тIугьдул гIадинал,
ГIисинал лъимазде рокьи малъана.

Гьанже бетIер хъахIлъун, нахъ гIумру тедал,
Дида дозул рекIел кIутIи рагIана.
КIудиял чагIазде гъорлъе лъугьиндал,
Доб араб гIумрудул магIна бичIчIана.

Хириял умумул, дир рекIел кIутIи
КIоларо гьабизе доб адаб нужер.
Бищунго хирияб цIарги кьун тарав,
Тана зикруялда нужер рухIалгун.

*   *   *
ХIабиб, дир рекIелъе цIияб къуватгун,
Къадруяб цо чIухIи бачIана къаси,
Къимат гьаб ракьалъул борхинабураб,
Цоги бергьенлъиялъ лъуна дилъ рохел.

Къоло микьго нухалъ бергьенлъи щвезе,
Щвана духъе кквезе цогиги габур,
Гир-гирун бадисан магIу чвахизе,
Чуялда кьилилъун рекIана тIаде.

Дур къамартIлъиялда ракI чIананиги,
ЧIезе кIвечIо дида бакIида гIодов,
Дастин толаревлъи дида лъалаан,
Давлениялъ дунго рехана гIодов.

ХIабиб, дуй чорхол рухI кьезе хIадурав,
ХIалхьей бихьичIого, мун хIадурарав,
ХIасраталъул хIенхIал дуда гьурщарав
ХIайранго хутIана дур эмен Манап.

ЧIухIун данде чIварав дов Дастинида,
ЧIабар хъвагIазабун, восана кверде.
Кинабго дуниял хIайранаб куцалъ,
Америка дуца гIодизабуна.

Духъан рачел босзе къватIив вахъарас,
Къвалакь габур лъуна, жив гъанкъейилан.
Дагъистан квегъилин ракIалде ккарал,
РукIкIнире ритIанин мугIрузул васас.

ВачIа гьанже данде, Тони Фергусон,
Паракъат гьавила гьуинаб макьилъ.
Мун нижей рикIкIалий къваригIун вуго,
Къвалакь габурги ккун, горинив тезе.

* * *
Беразда чIегIерал очкаби рарай,
Чергесай цо гIадан лъида йихьарай,
Лъадал цIурал берал, бахьинаб гьумер,
Бихьилилан хIинкъун бахчунищ бугеб.

ГIурул карачеллъун лъедонги ячIун,
Лъалареб цо къуват кьуна дир рекIей,
КъватIив вахъаниги хъатIичIеб гьогьом,
Гьурмада бакъ гIадин, бачIана паркъун.

ЦIад босун бачIунеб хъахIилаб накIкIалъ,
Хъвараб дур кагътие жаваб бачIинчIищ?
Берон ралъдалъ унеб Сулахъ-гIуруца,
ГIарза кьечIищ кодоб керен бухIараб?

Берал къанщиларо къаси бусада,
Сордо рогьинегIан мунгун гаргала,
Горда гъоркье бачIун чIороло хIинчIалъ,
ХIасрат босун ина, инагьдила тун.

Мун дир къвалакь йиго, къарбияй бика,
Къваридал сардаца свараб канлъухъе.
Ссун унеб чирахъул канлъухъе дуца,
Дихъе квер бегьула каранда лъеян.
                           *   *   *
Дий гъургъур бачунеб сурмияб микки,
Свараб гъанситогун толев щайзе дун?
Дий бакънал рачунеб мугIрузул гIанса,
ГIунарал анищал чIалгIун руго дий.
Дир тIохда боржунеб тIадегIанаб цIум,
ТIавап гьабун рещтIа росдал рагIалда.
Рагъида рещтIараб мугIрул итаркIо,
ТалихIалъул гъасде щай рещтIунареб?

МахIмуд хун хадуса халкъалда гьоркьоб
Гьадинав гIащикъас  къалам ккунадай?..
Хадуб наслабазе  хутIила бицалъ
Бекьилъ - БакьаичIиб  букIараб балай!
Карпаталда вукIун  ракI инагьдулел
КучIдул рукIана дос  ритIун рачIунел.
СулахъгIурул рагIал. Хъошнивги лъугьун
Гьас соролел лугбаз  хъвана саринал!
Дос тIохазде вахун, кодоб тIамургун
ТIамулаан бакъан къоролзабазе.
Гьас кванил тепсиял цереги росун,
Сверизе гьарула гIищкъу бергьарал!
Карпаталда рагъулъ чучичIев МахIмуд,
Игьалив гьоболлъухъ чучун ккун вуго.
Жакъа ТIалхIатовас хIасратаб рокьи,
ХIухь бан гьекъаниги, гIорцIулев гьечIо!

Гьелдасанги лъикI  рагIи кинабха 
абилеб нилъер къарнудул МахIмудилан 
цIар жинда тарав Силдиса ТIалхIатов 
МухIамадида? 

Гъоркьа Инхоса Юнус ХIажиевасул 
гьал рагIаби рекъараллъун рихьана га-
зеталъул жакъасеб номералда жиндие 
рагIи кьурав шагIирасе цеберагIилъун 
лъезе. 

МухIамадил махщел буго батIи-
батIиял темабазда кучIдул хъвазе, амма 
рокьул тематикаялъ аслияб бакI кколеб 
буго гьесул творчестводулъ. 

Авар адабияталъулъ гьев ккола-
ро цIияв чи: «ХIакъикъат» ва «Мил-

лат» казиятазда чанги рахъана гьесул 
кучIдул. КъватIибе бачIине хIадурулеб 
буго гьесул тIехь. Дагьаб цебе Бахуме-
седу Расуловалъул квербакъиялдалъ-
ун къватIибе бачIараб «Жугьабазул 
квацIи» абураб батIи-батIиял авторазул 
цадахъаб мажмугIалдаги хасаб бакI кку-
на МухIамадил кучIдуз.

МахIмудил ирс щварав рокьул 
къайис гьев вукIаниги, жакъа газета 
цIалулезул «диваналде» росулел руго 
МухIамадил цо-цо кучIдул.  

Нижер ЦIумада район
ЦIумазул ватIан буго.
Берцинаб тIабигIатал,
ТIокIкI гьарун рижун руго.

Рорхатал мугIрул руго,
ГIатIидал кIкIалал руго,
КIкIалахъан кIанцIун унел
Гьалагал гIорал руго.

ГIидраялъул тIегьалда
ТIалил най буго рещтIун,
ТIинчIаб наялъ гьелдасан,
ГьоцIо буго бакIарун.

Гьениб багьадурзабаз
Буго къали бухулеб.

Бергьенлъабиги росун,
Россия буго бохун.

Баркула киназдаго
Кавказалъул халкъалда.
Хвел гьечIел бергьенлъаби,
Багьадурас росарал.

Россиягун Дагъистан,
Дунялалда борхарав,
Диналъул маххул хIуби,
ХIабиб вуго вачIунев.

        
*    *   *

Гьале их, гьале хинлъи,
Хасел ун, тIаде щвана.
ТIабигIаталъ жиндирго
Берцинлъи буго кьолеб.

КьагIазул гъади буго,
БачIунеб гьород босун.
Берцинал хIанчIи руго,
ЧIир-чIилел гъутIбузда тIад.

ТIанхазул щур-щур буго,
Шур-шудулеб гIундузда.
ГIиязул гъади буго,
Байдабазда тIибитIун.

ТIогьол гьуинал махIаз,
ХIайран гьавун вуго дун,
Дуе кьезе розаби,
Руго дица хIадурун.

МичIчIихинкIазул махIалъ
БетIер буго сверулеб.

ГIурччинхарил берцинлъи,
Буго рекIелъе босун.

ГъутIби тIегьалел руго,
ТIамах бижулеб буго.
ТIабигIаталъул цIилъи,
ЦIидасан тIад бан буго.

ГIазу биун, мугIрузде,
Иххал руго чвахулел.
Гьез бечед гьарун лъарал,
Хъудулаго чвахулел.

Дунги чIалгIун букIанин,
Дерец буго гьимулеб.
Гьале макьу гIунилан,
Бакъуе кьур-кьудулеб.

Къоги халалъун буго,
Хинлъи гьарзалъун буго.
Рохарал лъималазул,

ЧIиргьи-хъуй цIикIкIун буго.

Рии баракатабин
ДугIа гьабулеб буго.
Хаслихълъи гьарза кьеян,
Гьари Бичасде буго.

Ихдалил къоялъ лъагIел
Хьихьулин абулелъул,
Умумузул ирс ккураз,
ХIалтIаби рагьун руго.

МухIамад ТIалхIатов

Нилъер къарнудул «МахIмуд»



Гьал къояз Хуштада тIобитIана гвай. ЖамагIаталъ цебеккунго 
хIисабалде босун букIараб росдал хабалазда аскIоб нухда щулалъиялъул 
къадал раялъул ва лъалъалеб лъел мухъал къачIаялъул хIалтIи гьабуна 
росдал гIолохъабаз. 

ЖамагIаталъул газа кьурдаги рекIулин абухъего, гьабидал хIалтIи 
лъугIула. Бетонги тIун, рана ва къачIана хабазда сверухъ къадал ва бер­
цинго къачIана лъел мухъ. 

Росдал администрациялъул бетIер Асадула ИсмагIиловас ва 
жамагIаталъ кIудияб баркала загьир гьабуна росдал гIолохъабазе 
ракIбацIцIадаб ва гъункараб хIалтIухъ. 

                                                              ИсмагIил ГIалимухIамадов

   Эркенаб гугари

 Конкурс
Министерством  экономики и территориального развития Республики Даге­

стан объявлен конкур по предоставлению субсидий в рамках государственной про­
граммы РД «Социально-экономическое развитие горных территорий РД» на стро­
ительство малогабаритных теплиц, оптово-распределительных центров хранения, 
предпродажной подготовки и реализации продукции, создание современных мини-
перерабатывающих производств и предприятий по производству промышленной 
продукции, в том числе строительных материалов.

Заявку на участие в конкурсе могут подать юридические лица и индивиду­
альные предприниматели, зарегистрированные и осуществляющие хозяйственную 
деятельность в горных территориях Республики Дагестан, соответствующие тре­
бованиям и условиям, определенным в пункте 1.2 приложений 2,3,4 и 5 к поста­
новлению Правительства Республики Дагестан от 9 сентября 2019 года №217 «Об 
утверждении положения о комиссии по конкурсному отбору инвестиционных про­
ектов и порядков предоставления субсидий для реализации мероприятий государ­
ственной программы Республики Дагестан «Социально-экономическое развитие 
горных территорий Республики Дагестан».

Для участия в конкурсе претенденты представляют  полный пакет документов 
согласно пункта 2.1 и абзаца 7 пункта 2.5 приложений 2,3,4 и 5 к постановлению 
Правительства Республики Дагестан от 9 сентября 2019 года №217 «Об утверж­
дении положения о комиссии по конкурсному отбору инвестиционных проектов и 
порядков предоставления субсидий для реализации мероприятий государственной 
программы Республики Дагестан «Социально-экономическое развитие горных тер­
риторий Республики Дагестан».

Заявки и документы принимаются до  1 ноября 2019 г.
Перечень нормативно-правовых актов, регулирующих порядок предоставле­

ния субсидий и положение о конкурсной комиссии размещены на официальном 
сайте Министерства экономики и территориального развития Республики Дагестан 
(www.minec-rd.ru.).

РичIагьанихъ росдал жамагIаталъ пашманлъи  загьир  гьабун зигара балеб  
буго вацал МухIамадрасул, МухIамадкамил, МухIамад ЖахIпаровазда ва тIолабго 
гIагарлъиялда гьезул  вацасул вас

                                                     Рамазан 
 Аллагьасул къадаралде щвеялда бан. Хварасул рухI иманалда бахъун батаги.

11-13 октябралда Элиста­
ялда тIобитIараб эркенаб гу­
гариялъул рахъалъ халкъазда 
гьоркьосеб классалъул спор­
талъул мастер Санан Личка­
ряев ракIалде щвезавиялъул 
ТIолгороссиялъул мастералъу­
лаб турниралда  гIахьаллъи гьа­
буна нилъер районалдаса спорт­
сменаз. Жиде-жидер цIайиялда 
турниралъул чемпионаллъун ва 
призераллъун рахъана:

57кг.МухIамадов МухIа­
мадгIали (Агъвали, лъабабилеб 
бакI).

74кг.ТIалхIатов Камил (Ри­
чIагьанихъ, тIоцебесеб бакI).

79кг. МухIамадов Аслудин 
(Гьигьалъ, тIоцебесеб бакI).

*   *   *

Араб анкьалъ Хасавюртал­
да тIобитIана эркенаб гугари­
ялъул рахъалъ халкъазда гьор­
кьосеб классалъул спорталъул 
мастер  Шамил ГIумаханов 
ракIалдещвезавиялъул Конти­
нентазда гьоркьосеб турнир. 
Гьенибги нилъер районалъул 
гугарухъабаз рихьизаруна 
лъикIал хIасилал.

57кг. кIиабилеб бакI щвана 
Эчедиса ХIасан-ХIусен Бадру­
диновасе.

61кг. тIоцебесеб бакI кку­
на Эчедиса Ибрагьим ГIабду­
рахIмановас.

74кг. тIоцебесеб бакI щва­
на Инхокъвариса МухIамад 
Хизриевасе ва лъабабилеб бакI 
Аманула Расуловасе.

79кг. лъабабилеб бакI кку­
на Силдиса МухIамад МутIа­
лимовас.

86кг. лъабабилеб бакIалда 
гIей гьабуна Гьигьалъа ХIабиб 
ХIажиевас. 

Баркула кIиябго турниралда 
гIахьаллъарал спортсменазда­
гун гьезул тренеразда бергьен­
лъаби. Гьарула хадубккунги 
спорталъул пьедесталалъул 
тIадегIанал болъабазде рахин.

Арал гIодоркъояз МахIач­
хъалаялда Елена Исинбаевалъул 
цIаралда бугеб стадионал­
да тIобитIана 18-70 сонил ва 
тIадехун ригьалъул гIадамазда 
гьоркьоб ГТОялъул нормативал 
кьеялъул Дагъистаналъул чем­
пионат. Гьениб   гIахьаллъараб 
нилъер  районалъул командаялъ 
рихьизаруна лъикIал хIасилал. 
Къецазда меседил гIаламаталъе 
ГТОялъул нормативал тIурана 
районалъул спорталъул ветера­
нал ТIадгьаквариса Сулейманов 
МухIамадица ва ТIиссиахикьа 
ХIажиев КъурамухIамадица.

Баркула спортсменазда, 
хасго спорталъул ветераназ­
да, ракIчIарал бергьенлъаби,  
гьарула щулияб сахлъи ва, 
гIолилазе мисалги бихьизабун, 
кидаго цебесеб кьерда рукIин.

МухIамад МухIамадов    

 ГТО

Гвай тIобитIана 

На основании Закона РФ «О воинской обязанности и военной службе» 
и Указа Президента РФ №472 от 30 сентября 2019 года, согласно плана 

подготовки и проведения призыва на военную службу в октябре-декабре 
2019г., на территории района с 01.10.2019г. по 31.12.2019г. проводит­
ся призыв граждан на действительную военную службу в Вооруженные 
Силы РФ.	

Явке на призывной пункт района для призыва на действительную 
военную службу, подлежат все граждане 2001 года рождения,  которым ко 
дню призыва исполнилось 18 лет, а также граждане, родившиеся  в 1992-
2001г., у которых истекли отсрочки от призыва или не призванные  ранее 
на действительную военную службу по различным причинам.	

Также доводим, что идет набор граждан, подлежащих призыву 
на военную  службу, на подготовку водителей транспортных средств 
категории «В» и «С», ВУС -837 в образовательные учреждения ДОСААФ 
России по РД.

                                       Хабиб Хабибов, военный комиссар  района     

Идет призыв граждан на военную службу

С целью приведения Устава муниципального 
образования «Цумадинский район» в соответствие 
с Федеральным законом от 06.10.2003 №131-Ф3 (в 
редакции Федеральных законов от 29.07.2017 №217-
ФЗ, от 29.12.2017 №443-ФЗ, от 31.12.2017 №503-ФЗ, 
от 30.10.2018 №382-ФЗ, от 30.10.2018 №387-ФЗ, от 
06.02.2019 №3-ФЗ, от 01.05.2019 г. №87-ФЗ, Собра­
ние депутатов муниципального района «Цумадинский 
район» решает:

Внести в Устав муниципального образования 
«Цумадинский район» следующие изменения и до­
полнения:

В статье 6 (Вопросы местного значения муници­
пального района):

а) пункт 5 части 1 изложить в следующей редак­
ции:

«5) дорожная деятельность в отношении автомо­
бильных дорог местного значения вне границ насе­
ленных пунктов в границах муниципального района, 
осуществление муниципального контроля за сохран­
ностью автомобильных дорог местного значения вне 
границ населенных пунктов в границах муниципаль­
ного района, организация дорожного движения и обе­
спечение безопасности дорожного движения на них, 
а также осуществление иных полномочий в области 
использования автомобильных дорог и осуществле­
ния дорожной деятельности в соответствии с законо­
дательством Российской Федерации;»;

б) пункт 8 части 1 изложить в следующей редак­
ции:

«8) разработка и осуществление мер, направлен­
ных на укрепление межнационального и межконфес­
сионального согласия, поддержку и развитие языков и 
культуры народов Российской Федерации, проживаю­
щих на территории муниципального района, реализа­
цию прав коренных малочисленных народов и других 
национальных меньшинств, обеспечение социальной 
и культурной адаптации мигрантов, профилактику 
межнациональных (межэтнических) конфликтов;»;

в) пункт 16 части 1 изложить в следующей редак­
ции:

«16) участие в организации деятельности по на­
коплению (в том числе раздельному накоплению), 
сбору, транспортированию, обработке, утилизации, 
обезвреживанию, захоронению твердых коммуналь­
ных отходов на территории муниципального района;».

часть 3 статьи 13 (Голосование по вопросам изме­
нения границ муниципального района, преобразова­
ния муниципального района) изложить в следующей 
редакции:

«3. Изменение границ муниципальных образо­
ваний, не влекущее отнесения территорий населен­
ных пунктов к территориям других муниципальных 

образований, осуществляется с согласия населения, 
выраженного представительными органами соответ­
ствующих муниципальных образований. В случае, 
если изменение границ поселений влечет изменение 
границ муниципальных районов, такое изменение гра­
ниц осуществляется также с учетом мнения населения 
соответствующих муниципальных районов, выражен­
ного представительными органами муниципальных 
районов.».

часть 4 статьи 15 (Публичные слушания, обще­
ственные обсуждения) изложить в следующей редак­
ции:

«4. Порядок организации и проведения публич­
ных слушаний, определяется  уставом муниципаль­
ного района и нормативными правовыми актами 
Собрания депутатов и должен предусматривать забла­
говременное оповещение жителей муниципального 
района о времени и месте проведения публичных слу­
шаний, заблаговременное ознакомление с проектом 
муниципального правового акта, другие меры, обеспе­
чивающие участие в публичных слушаниях жителей 
муниципального района, опубликование (обнародова­
ние) результатов публичных слушаний, включая моти­
вированное обоснование принятых решений.».

Пункт 1 части 5 статьи 26 (Депутат Собрания де­
путатов муниципального района) изложить в следую­
щей редакции:

«1) заниматься предпринимательской деятельно­
стью лично или через доверенных лиц, участвовать в 
управлении коммерческой организацией или в управ­
лении некоммерческой организацией (за исключени­
ем участия в управлении совета муниципальных об­
разований Республики Дагестан, иных объединений 
муниципальных образований, политической партией, 
профсоюзом, зарегистрированным в установленном 
порядке, участия в съезде (конференции) или общем 
собрании иной общественной организации, жилищно­
го, жилищно-строительного, гаражного кооперативов, 
товарищества собственников недвижимости), кроме 
участия на безвозмездной основе в деятельности кол­
легиального органа организации на основании акта 
Президента Российской Федерации или Правитель­
ства Российской Федерации; представления на безвоз­
мездной основе интересов муниципального образо­
вания в органах управления и ревизионной комиссии 
организации, учредителем (акционером, участником) 
которой является муниципальное образование, в со­
ответствии с муниципальными правовыми актами, 
определяющими порядок осуществления от имени 
муниципального образования полномочий учредителя 
организации или управления находящимися в муни­
ципальной собственности акциями (долями участия в 
уставном капитале); иных случаев, предусмотренных 

федеральными законами;».
Пункт 1 части 9 статьи 28 (Глава муниципального 

района) изложить в следующей редакции:
«1) заниматься предпринимательской деятельно­

стью лично или через доверенных лиц, участвовать в 
управлении коммерческой организацией или в управ­
лении некоммерческой организацией (за исключени­
ем участия в управлении совета муниципальных об­
разований Республики Дагестан, иных объединений 
муниципальных образований, политической партией, 
профсоюзом, зарегистрированным в установленном 
порядке, участия в съезде (конференции) или общем 
собрании иной общественной организации, жилищно­
го, жилищно-строительного, гаражного кооперативов, 
товарищества собственников недвижимости), кроме 
участия на безвозмездной основе в деятельности кол­
легиального органа организации на основании акта 
Президента Российской Федерации или Правитель­
ства Российской Федерации; представления на безвоз­
мездной основе интересов муниципального образо­
вания в органах управления и ревизионной комиссии 
организации, учредителем (акционером, участником) 
которой является муниципальное образование, в со­
ответствии с муниципальными правовыми актами, 
определяющими порядок осуществления от имени 
муниципального образования полномочий учредителя 
организации или управления находящимися в муни­
ципальной собственности акциями (долями участия в 
уставном капитале); иных случаев, предусмотренных 
федеральными законами;».

Главе муниципального района в порядке, уста­
новленном Федеральным законом от 21.07.2005г. 
№97-ФЗ «О государственной регистрации уставов 
муниципальных образований», представить настоя­
щее Решение «О внесении изменений и дополнений 
в Устав муниципального образования «Цумадинский 
район» на государственную регистрацию в Управле­
ние Министерства юстиции Российской Федерации по 
Республике Дагестан.

Главе муниципального района опубликовать Ре­
шение «О внесении изменений и дополнений в устав 
муниципального образования «Цумадинский район» 
в течение 7 дней со дня его поступления с Управле­
ния Министерства юстиции Российской Федерации 
по Республике Дагестан после его государственной 
регистрации.

Настоящее решение вступает в силу со дня его 
официального обнародования, произведенного после 
его государственной регистрации.

Глава муниципального района 		
«Цумадинский район»         А.Вечедов

сессии Собрания депутатов МР «Цумадинский район» от 29 июня 2019 г.  № 1

О внесении изменений и дополнений в Устав муниципального образования «Цумадинский район»
		
Принято Собранием депутатов
МР «Цумадинский район»  29.06.2019 г.

Решение                                  


